
Sazetak

Procjene govore da je izmedu 30 i 40 posto osoba u Bosni i
Hercegovini (BiH) u situaciji energetskog siromastva. Posebno teska
situacija je medu umirovljenicima, te se procjenjuje da je vise od 80 posto
umirovljenika u stanju umjerenog ili visokog energetskog siromastva.
Samohrane majke, domacinstva u kojima Zive samo Zene, ili domacinstva
u kojima su Zene jedine koje privreduju, u naglaSenom su riziku od
energetskog siromastva.

Evropska unija je za ublaZavanje rizika od energetskog siromastva
izdvojila 70 miliona eura bespovratne pomoci za Bosnu i Hercegovinu.
Od ukupnog iznosa, 20 miliona eura bilo je namijenjeno uvodenju mjera
energetske efikasnosti u domacinstvima i subjektima male privrede.

Analiza mjera podrske namjenjenih domacinstvima je pokazala da
one nisu bile rodno osjetiljive i da nisu uzele u obzir ni rodne, ali ni druge
faktore koji uti¢u na razinu energetskog siromastva. Pozivi nisu predvidali
afirmativne mjere za domacinstva koja vode Zene, niti administrativne
olaksice za ranjive kategorije.

Vlasni$tvo nad imovinom, kao jedan od uslova, u znac¢ajnoj je mjeri
ogranicilo Zenama mogucnost apliciranja za mjere podrSke, a online
prijava bila je potencijalno odbijajuci uslov za one sa manjim ili nikakvim
digitalnim vjeStinama. Takoder, osobe koje Zive u nelegalno izgradenim
objektimaili pripadaju socijalno ugroZenim kategorijama, poput izbjeglica
iraseljenih lica, subile isklju¢ene iz moguénosti pristupa ovim sredstvima.

Pravo na mjere podrske ukupno su ostvarila 4052 domacinstva u
BiH (2852 u FBiH i 1200 u RS). Posmatrano iz rodne perspektive, vecina
primaoca sredstava su bili muskarci.

Kad je rije¢ o mjerama podrSke za subjekte male privrede,
realizovano je ukupno 447 ugovoraito 391 u FBiH i 56 u RS. Rodna razlika
u privrednom sektoru je posebno naglasena - tek nesto viSe od 15 odsto
sredstava dobila su preduzeca koja su u vlasnistvuy, ili ve¢inskom vlasnistvu
Zena. U FBiH je postotak iznosio oko 17 posto (67 od 391), dok je u RS
postotak bio tek nesto viSe od 7 posto (4 od 56). Sam poziv je djelimi¢no



privilegovao prijave subjekata u vlasniStvu Zena tako $to je za ove prijave
osiguravao sufinansiranje do 50 posto iznosa, dok je za privredne subjekte
u vlasni$tvu muskaraca osiguravao maksimalno sufinansiranje u iznosu
od 45 posto.



»Energetsko siromastvo nije
pitanje domadinstava, nego
ljudi koji u njima Zive™.

Uvod

Tranzicija ka niskougljicnoj ekonomiji jedan je od globalnih
imperativa s kojima se suoc¢avamo kao civilizacija. U tom kontekstu je prije
viSe decenija formulisan zahtjev za takozvanom “pravednom tranzicijom”,
odnosno zahtjev da se tokom tranzicije osigura ravnhomjerna i pravi¢na
distribucija tereta koji ¢e pojedini sektori druStva morati da podnesu u tom
procesu. Ovo zahtjeva cijeli spektar postupaka prilagodavanja i temeljitu
promjenu ekonomskih, ekoloskih i drustvenih odnosa.

Centralni element tranzicije je i promjena u nacinima i obimu
proizvodnje i potro$nje energije. Dostupnost energije za osnovne potrebe
¢e, u tom smislu, predstavljati poseban izazov za svijet i sva drustva u
tranziciji. Klju¢no je, u mjeri u kojoj se nastoje posti¢i maksimalno pravicni
ishodi, osigurati pristup energiji za sve, s posebnim fokusom na osobe,
domacinstva i zajednice koje se i u ovom trenutku suocavaju sa stanjem
generalne prikracenosti, a posebno u odnosu na energiju za podmirivanje
osnovnih potreba.

Jedan vaZan segment u ovom procesu je unaprjedenje energetske
efikasnostistambenog/Zivotnogprostorazastanovnistvo,aliiproizvodnih/
poslovnih objekata kao i unaprjedenje efikasnosti proizvodnih/poslovnih
procesa u domenu privrede.

1,Energy poverty is not about households. It’s about who is in those households”, posted by
European Institute for Gender Equality: https://eige.europa.eu/newsroom/director-corner/
energy-poverty-not-about-households-its-about-who-those-households



https://eige.europa.eu/newsroom/director-corner/energy-poverty-not-about-households-its-about-who-those-households
https://eige.europa.eu/newsroom/director-corner/energy-poverty-not-about-households-its-about-who-those-households

Ovaj izvjestaj daje djelimicnu ocjenu efekata postojece politike
drzavnih poticaja u domenu povecavanja energetske efikasnosti
domacinstava i privrede. U fokusu ocjene je ucinak Paketa budZetske
podrske Evropske unije za ublaZavanje negativnih posljedica energetske
krize i podsticanja energetske tranzicije u vidu bespovratne pomo¢i ranjivim
domacinstvima i privredi na Zapadnom Balkanu. Ocjena se temelji, prije
svega, na koncepciji ,energetskog siromastva“, te nastoji da obuhvati
rodnu dimenziju ovog fenomena.

IzvjeStaj najprije definiSe pojmove energetskog siromastva i
energetske tranzicije, potom daje kratak osvrt na energetsko siromastvo
u Evropskoj Uniji, te predstavlja dostupne podatke o energetskom
siromastvu u Bosni i Hercegovini. Nakon toga analiziramo pomenuti
projekat finansiranja s primarnim ciljem da ocijenimo da li je i koliko
ova mjera bila “rodno osjetljiva”, tj. da li je adresirala rodnu dimenziju
energetskog siromasStva.

Analiza je uradena u sklopu projekta ,Zenska ljudska prava i proces
pridruzivanja Evropskoj uniji“ koji realizuje Helsinski parlament gradana
i predstavlja dio napora da se razumije veza koja postoji izmedu roda, kao
drustvenog konstrukta, socijalne isklju¢enostii pravedne zelene tranzicije.



Energetska nejednakost i siromastvo

Energetsko siromasStvo je koncept razvijen u posljednje dvije
decenije da bi se oznacilo stanje domacdinstava koja u domu nemaju
pristup energiji na nivou koji im omogucava da na zadovoljavajuci nacin
osiguravaju nuZne potrebe? Interes spram ovog fenomena raste u
posljednjoj deceniji, a posebno u posljednjih pet godina, od kada je izrazen
porast troskova energije.

Ne postoji jedinstvena i standardna definicija energetskog
siromastva. Program Ujedinjenih naroda za razvoj (United Nations
Development Programme - UNDP) definiSe energetsko siromastvo kao
,nesposobnost da se kuha s modernim gorivima za kuhanje i nedostatak
minimuma osvjetljenja koje omogucava da se Cita nakon zalaska sunca“.
Definicija Azijske razvojne banke je Sira i kaZe da je energetsko siromastvo
ynedostatak izbora u pristupu adekvatnim, pristupacnim, pouzdanim,
kvalitetnim, sigurnim i okoliSno benignim energetskim uslugama da se
osigura ekonomski i ljudski razvoj“.

Evropska unija (EU) takoder nema jedinstvenu definiciju
energetskog siromastva i svakoj je clanici prepusteno da odredi
sopstvenu definiciju koja odgovara specificnom nacionalnom kontekstu.
Energetsko siromastvo u EU se obicno definiSe na temelju dvije Sire
kategorije: 1) domacinstva koja troSe znacajan udio ukupnog prihoda na
energiju ili 2) domacinstva koja ne mogu da pokriju troSkove energije®.
Razli¢ite drzave definiSu energetsko siromastvo na razli¢itim temeljima.
Francuska npr. koristi konsenzualnu definiciju koja kaZe da je energetsko
siromastvo “situacija u kojoj osoba u svom smjeStaju ima posebne teskoce

2 Buzar, Stefan, Energy Poverty in Eastern Europe: Hidden Geographies of Deprivation. Ashgate,
Aldershot, 2007.

3 Amie Gaye, ,Access to Energy and Human Development”, Human Development Report Office,
Occasional Paper, 2007.

4 Masud, Jamil, Diwesh Sharan i Bindu N. Lohani. Energy for All: Addressing the Energy,
Environment, And Poverty Nexus in Asia. Asian Development Bank, 2007. s. 47.

5 Feenstra, Mariélle and Joy Clancy. A View from the North: Gender and Energy Poverty in the
European Union“ u: Clancy, Joy, Giil Ozerol, Nthabiseng Mohlakoana, Mariélle Feenstra, Lillian Sol
Cueva. Uredili. Engendering the Energy Transition, Palgrave Macmillan, 2020.s. 168.



u osiguravanju dovoljno opskrbe energijom da zadovolji svoje osnovne
potrebe”®. Minimalna operativna definicija kaZe da je to “situacija u
kojoj domacinstva nisu u stanju da pristupe esencijalnim energetskim
uslugama”. ProSirena definicija energetsko siromastvo opisuje kao
»Situaciju u kojoj domacinstvo ili pojedinac nije u moguénosti priustiti
sebi osnovne energetske usluge (grijanje, hladenje, rasvjetu, mobilnost i
energiju) koje znace pristojan nacin Zivota, Sto je posljedica niskih prihoda,
visokih troSkova energije i niske energetske efikasnosti takvih domova®.

Energetsko siromastvo je, kako napominju stru¢njaci, potrebno
razumjeti kao dinamican proces, a ne kao stabilno nepromjenjivo stanje.
Priustivost, odnosno cijena energije, jedan je od centralnih faktora
energetskog siromasStva. PotroSnja na energiju uti¢e na druge faktore
finansijskog stanja domacinstva. Visok udio potroSnje na energiju moze
voditi prezaduZenosti i finansijskoj iskljuCenosti domacinstava®. Ipak,
prihod nikako nije jedini faktor izloZenosti energetskom siromastvu.
Obicno je rezultat kombinacije vise faktora koji osim prihoda domacinstva,
ukljuCuju i stepen obrazovanja, mjesto stanovanja, vrstu stambenog
objekta, dob, zdravlje, etnicku pripadnost, ali i rod te druge specificne
kontekstualne faktore.

Nekoliko ilustrativnih primjera moZe jasnije pokazati kako
kombinacija razlicitih faktora moZe osobe izloZiti riziku od energetskog
siromastva.

6 Feenstra, Mariélle and Joy Clancy. ,A View from the North®, s. 170.

7 Towards an inclusive energy transition in the European Union - Confronting energy poverty
amidst a global crisis, Publications Office, 2020.

8 Towards an inclusive energy transition in the European Union.

9 Feenstra, Mariélle and Joy Clancy. , A View from the North".



Penzionerka, 74 godine, prima minimalnu penziju od 450 KM.
Zimi svaki mjesec bira izmedu lijekova i grijanja, jer oboje ne moZe priustiti.
Nasljedila je trosoban stan nakon $to je iznenada preminuo suprug koji je
imao bolja primanja i odrzavao ku¢anstvo. Sada joj je ova nekretnina postala
preskupa za odrzavanje, a ne Zeli da je proda jer je za nju vezZu uspomene i
tu se osjeca sigurno. Posto joj je plin postao preskup, iskljucila ga je prosle
godine. Zgrada je stara, stolarija je dotrajalai trebalo bi je mijenjati, medutim
s njenim primanjima to je nemoguce. Sada koristi malu elektri¢nu grijalicu,
ali samo povremeno, jer se boji visoke potrosnje elektricne energije. Stalno
misli o novcu i s puno muke uspjeva da nabavi lijekove koji su joj potrebni
i plati racune. Posto nema novca za razonodu Cesto proseta do obliznjeg
trznog centra, u kojem je toplije nego u njenom stanu.

Samohrana majka, 27 godina, ne prima ni minimalnu platu jer je
poslodavac uslovljava da njemu vraéa jedan dio novca. Zivi s djetetom u
iznajmljenom donjem spratu dotrajale kuce, sa slabo izolovanim zidovima,
i problemima s vlagom u prostorijama. Zbog visokih trosSkova grijanja moze
zagrijati samo jednu sobu, gdje i ona i dijete provode najveci dio dana. Zimi
se Cesto mora zaduziti kako bi platila racune, a grije se na drva. Jo$ su joj
ove godine prodali sirov ogrjev i jedva uspijeva da se zagrije.

Cetveroé¢lana radni¢ka porodica, dvoje odraslih i dva maloljetna
djeteta, zZive u starijoj kuci bez izolacije. Samo otac radi. Iako bi Zeljeli
poboljsati energetsku efikasnost, nemaju novca za renoviranje niti za
prelazak na efikasnije sisteme grijanja. Za koriStenje kvalitetnijeg energenta
zimi morali bi potrositi veliki dio mjese¢nih primanja, pa se oslanjaju na
ugalj slabijeg kvaliteta. Ku¢a se ne moZe ujednaceno zagrijati, a ve¢i dio
prihoda ide na skupi, ali neefikasan nacin grijanja. Brojnost porodice, niski
prihodi i lo$ energent guraju ih u zacarani krug energetskog siromastva.




lako je sve viSe interesa za rodni aspekt energetske tranzicije,
znanje o rodnim aspektima energetskog siromastva i dalje je ograniceno.
Skorije studije pokazuju da su Zene posebno izloZene energetskom
siromastvu, jer su one i dalje primarno odgovorne za kuhanje i druge
kucanske poslove koji su direktno povezani s pristupom energiji'’. Osim
toga, istrazivanja ukazuju da su Zene, te domacinstva koja vode Zene,
viSe pogodene energetskim siromastvom iz viSe dodatnih razloga. Oni
ukljucuju: fizioloSke (osjetljivost na toplotu i hladnoc¢u), zdravstvene
(mentalni, fizicki i socijalni stres), ekonomske (rodni jaz koji se ogleda u
niZim platama i penzijama), te socio-kulturoloske faktore (rodne uloge,
briga za ¢lanove porodice, nezastupljenost u procesima donosenja odluka
i zastupanje).™

Energetsko siromastvo u Evropskoj Uniji

Energetsko siromastvo je ve¢ duZe od 15 godina dio EU norme.
Prvi put je uvedeno u okviru takozvanog Treceg energetskog paketa koji
je usvojen tokom 2009. godine. U viSe dokumenata koji ga Cine tada je
eksplicitno prepoznato da na nivou Unije postoji problem energetskog
siromastva, te je ispostavljen zahtjev spram drzava ¢lanica da osiguraju
opskrbu energijom za ranjive potroSace kako bi se smanjio broj osoba
koji se nalazi u takvoj situaciji. Ovim dokumentima vlade zemalja ¢lanica
su pozvane da formuliSu mjere koje adresiraju energetsko siromastvo i
da definiSu nacionalne planove vezane za energiju. Direktive, osim toga,
upucuju na ,integrisani pristup” u okviru socijalnih politika te politika
vezanih za energetsku efikasnost s ciljem da se osigura podrska za ,ranjive
potrosace®.

Naredne godine, u misljenju Ekonomskog i socijalnog komiteta
vezanom za liberalizaciju energije, podcrtano je da je potrebno

10 Toro, Francisca, Esteban Fernandez-Vazquez, and Monica Serrano, “The Gender-energy-
poverty Nexus Under Review: A Longitudinal Study for Spain” u: Vulnerable Households in the
Energy Transition: Energy Poverty, Demographics and Policies. Uredili Rossella Bardazzi i Maria
Grazia Pazienza, Springer, 2023.

11 Olgu Gizem Birgi, Antonia Fuhrmann, Katharina Habersbrunner, Anke Stock.“Gender and
Energy Poverty: Facts and Arguments” Empower Med, 2021. ss. 5.-7.



harmonizirati postojece statisticke podatke kako bi se osigurala rigorozna
procjena energetskog siromastva medu stanovniStvom EU. Komitet
je sugerisao formiranje Evropskog centra za monitoring energetskog
siromastva u okviru Agencije za kooperacije energetskih regulatora. U
novembru iste godine, Evropska komisija je instruisala ¢lanice da razviju i
usvoje dugorocne politike usmjerene na tretman energetskog siromastva
i da zamjene politike subvencija troSkova s politikama unaprijedena
mjesta stanovanja. Stav Komisije je takoder dao preporuku o mogucéem
obliku kvantifikacije energetskog siromastva kao procenat domacinstava
koja se muce da plate racune za energiju, ili kao unaprijed definisani prag
potrosnje na energiju od ukupne potrosnje.

Od tada je EU norma dalje razvijana u viSe dokumenata. Koheziona
politike EU 2014-2020 definisala je ciljeve inovacije i prelaza ka
niskokarbonskoj ekonomiji. Godine 2016-te dodatne mjere su definisane
u Regulativi koja se odnosi na Energetsku zajednicu i funkcionisanje
Internog trzista elektricnom energijom. Tokom 2018. godine energetsko
siromaStvo je dodatno tretirano u nekoliko direktiva koje se ticu
energetske efikasnosti, energetske efikasnosti gradevina, kao i u u okviru
paketa “Cista energija za sve Evropljane” (Clean Energy for All Europeans).
Krajem 2020. godine, EU Komisija je izdala preporuku (2020/1563) koja
se odnosi specificno na energetsko siromastvo u kojoj upucuje ¢lanice da
pazljivo uzmu u obzir efekte energetske tranzicije u odnosu na rizik od
energetskog siromastva medu razlic¢itim sektorima drustva te sugeriSe
razvoj mjera kroz koperaciju izmedu svih nivo vlasti, civilnog drustva i
privatnog sektora?2.

Kadajeupitanjuucestalost energetskog siromastva, prema skorijim
procjenama, izmedu 8% i 16% populacije EU suocava se s energetskim
siromastvom, odnosno izmedu 35 miliona i 72 miliona ljudi.’* Kada se
pogledaju pojedinacni indikatori, situacija se znacajno razlikuje medu

12 COMMISSION RECOMMENDATION (EU) 2020/1563 of 14 October 2020 on energy poverty
13 Cornelis, Marine. “What is the status of energy poverty in the European Union?”,
Energytransition.org, 20 Nov 2024.

at: https://energytransition.org/2024/11 /what-is-the-status-of-energy-poverty-in-the-

european-union/

https://energytransition.org/2024/11/what-is-the-status-of-energy-poverty-in-the-european-union/

zemljama c¢lanicama. Tako npr. prosjek za EU domacinstava koja nisu u
stanju da odrZavaju dom dovoljno toplim iznosi 7,3 posto. No, ova stopa
znacajno varira sve od 1,6 posto u Austriji ili 2,7 posto u Njemackoj, preko
5 posto u Franscuskoj, 7,7 posto u Hrvatskoj, sve do 22,7 posto u Grc¢koj,
pa ¢ak do 33,7 posto u Bugarskoj. Sli¢no je i sa dugovanjima za racune
za energiju. EU prosjek je 6,6 posto. U Austriji je stopa 2,4, u Hrvatskoj
17,4, u Bugarskoj 30,1, dok u Gr¢koj ¢ak 35,6 posto domacinstava imaju
dugovanja za racune za energiju'“.

Prema najnovijim podacima, situacija u EU u pogledu energetske
ugroZenosti se promijenila. U 2023. godini 10,6 % stanovniStva EU izjavilo
je da ,ne mogu dovoljno zagrijati dom” (unable to keep home adequately
warm). U apsolutnim brojkama, to znaci da je 2023. otprilike 48 miliona
ljudi u EU bilo pogodeno ovim problemom. DrZave u kojima je problem
“hladnog doma” najmanje izraZen su Luksemburg (2,1%) i Finska (2,6%),
dok se u Spaniji i Bugarskoj vise od 20 odsto stanovni$tva suocava sa
nemogucénoscu da zagrije svoje domove?s.

Posebno izloZena kategorija je ona samohranih majki. Podaci za EU
pokazuju da Zene, narocCito mlade, ¢ine 85 % samohranih domacinstava i
ona se nalaze u posebnom riziku od energetskog siromastva. Kategorije
stanovniS$tva koje se nalaze na socijalnoj margini te se suocavaju s
ekonomskimizazovima, pribjegavaju koristenju pristupacnijih energenata,
$to su u vedini slucajeva fosilna goriva (ugalj i ogrjevno gorivo), koji su
dostupni i jeftiniji od nekih alternativa koje su odrZivije s manjim uticajem
na okoliS, kako bi omogucili osnovne uslove za Zivot. Kako se energetska
tranzicija bazira upravo na inkluzivnosti i odrZivosti, u svim prakti¢nim
mjerama, ove kategorije zahtijevaju posebnu pazZnju.

14 EU Energy Poverty Observatory, Member State Reports on Energy Poverty, 2019
15,10.6% of EU population struggled to keep homes warm?*, 23. 01. 2025. Vidjeti: https://
ec.europa.eu/eurostat/web/products-eurostat-news/w/ddn-20250123-2?utm

10

Energetsko siromastvo u Bosni i Hercegovini

Znanje o energetskom siromasStvu u Bosni i Hercegovini je
prilicno ograniceno. Ne postoje obuhvatni pregledi stanja, niti se podaci
sistematski prikupljaju. U posljednjih nekoliko godina, stvari su se pocele
mijenjati, uglavnom zahvaljujuéi naporima civilnog drustva i istrazivaca.
[ ovi su podaci ograni¢enog obuhvata, ali nam pruzaju pribliZan uvid u
stanje energetskog siromastva u zemlji. Procjene navode da je izmedu 30 i
40 posto osoba u stanju energetskog siromastva®®.

Najobuhvatnije istrazivanje do sada realizovano je na podrucju
Tuzlanskog kantona. Nalazi otkrivaju prilicno zabrinjavajucu sliku. Ako
se kao referentni kriterij na nivou godine uzme 10 posto potroSnje na
energiju od ukupnog dohotka domadinstava, ¢ak 69 posto stanovnistva
Zivi u energetskom siromastvu. Ve¢ina energetski siromasnih osoba Zive u
porodi¢nim ku¢ama ili u ku¢ama s nekoliko stambenih jedinica; najmanje
je energetski siromasnih u stambenim zgradama'’. Ako se stanje ocjeni na
osnovu drugih referentnih vrijednosti - npr. 15 posto od ukupnog prihoda,
onda oko 43 posto domacinstva spada u kategoriju energetski siromasnih.
Energetsko siromastvo je posebno rasireno medu umirovljenim osobama.
Cak 84 posto domaéinstava umirovljenika su u stanju umjerenog ili
visokog energetskog siromastva. Udio raste do ¢ak 96 posto ako se u
ocjenu ukljuce troskovi prevoza'®. Podaci, dakle, sugeriSu da je energetsko
siromastvo prili¢no raSireno i da predstavlja vazan drustveni problem.

Pored navedenog, bitno je napomenuti da socijalno ugroZene
kategorije najviSe koriste uredaje na ¢vrsta goriva - ¢ak 91 % gradana i
gradanki® - Sto Cini vaznom vezu izmedu socijalne isklju¢enosti i emisija.

16 Vidoeski, Srgjan , Energy Poverty, Vulnerability, and Human Rights in BiH: A Historical and
Contemporary Analysis“, Heinrich Boll Stiftung, Bosnia and Herzegovina, 2020.

17 Rizvi¢, Vanja, DZemila Agi¢, Amra GadZo, Amra Nuhanovi¢ i Amra Babaji¢, Analiza stanja o
energetskom siromastvu Anketiranje 10.000 domacinstava iz Tuzle, Kalesije, Lukavca, Banoviéa,
Zivinica i Graéanice, Centar za ekologiju i energiju, Tuzla, decembar 2021.

18 Mufti¢ Dedovi¢, Maja, Samir Avdakovié¢, Adnan Mujezinovi¢, Nadis Dautbasi¢, Ajdin Alihodzic,
Adin Memi¢, “Energy Poverty in Bosnia and Herzegovina: Challenges, Solutions, and Policy

Recommendations”, Energies 18 (1), 43, 2025; https://doi.org/10.3390/en18010043

19 RES Foundation. “Pregled osnovnih rezultata istrazivanja praksi grijanja medu korisnicima

Rodni aspekti energetskog siromastva

Ve¢ smo pomenuli da se spol smatra jednim od vaznih faktora
rizika u u kontekstu ciljeva pravedne energetske tranzicije. ViSe je
razloga zbog kojih se mora tretirati posebno. Neki od osnovnih su: razlike
u prihodima, stope ekonomske aktivnosti, ku¢ne obaveze, razlike u
obrazovanju, pristupu servisima, itd. Prema podacima UNDP-a prosjecni
dohodak za Zene u Bosni i Hercegovini iznosi 10 .709 USD, a za muskarce
19. 917 USD, tako da Zene u prosjeku ostvaruju znacajno manje prihode
od muskaraca. I dalje postoji znacajan jaz u zaradama izmedu muskaraca
i Zena. Procjene variraju od 9 posto do 17 posto pa sve do 25 posto (u npr.
Sarajevu)?. NiZi prihodi od rada se reflektuju u nizim iznosima mirovina.
Zene su &e$ce zaposlene u sivoj ekonomiji. U prosjeku duze ¢ekaju na
prvo zaposlenje. Zene su takode u ve¢em riziku od siromastva posebno
zato jer rjede posjeduju zemlju i drugu vrstu imovine, Sto je Cesto uslov
za dobijanje kredita ili drugih vrsta podsticaja. Ovo je posebno slucaj u
ruralnim krajevima?'. Medu stanovniStvom starijim od 65 godina puno je
viSe nepismenih Zena. Prema podacima s popisa ¢ak 21 posto Zena u ovoj
dobnoj skupini nije pismeno.

Nadalje, istrazivanje o rodno odgovornoj zelenoj tranziciji u BiH
sugeriSe da su Zene, prevashodno zbog tradicionalne podjele rodnih
uloga u domacinstvima, osnovni potrosaci energije u domacinstvima?.
Domacinstva koja vode samohrane majke su pod dodatnim pritiskom.
Oko 15,8 % svih porodica u BiH je samohrano, pri ¢emu vecinu ¢ine
samohrane majke (oko 13 %), dok samohrani ocevi ¢ine priblizno 3 %?%.

individualnih uredaja za grijanje u Bosni i Hercegovini”, decembar 2021

20 UN Women, Profil rodne ravnopravnosti u Bosni i Hercegovini, UN Women, Sarajevo, 2021;
Elezovi¢, Sanja, Ivana Krsi¢, Amina Hujdur i Hannah Smith. Razotkrivanje neravnopravnosti

u radnom okruZenju u Bosni i Hercegovini Komparativna analiza mehanizama izvjestavanja o
rodnom jazu u platama. AIRE Centar i UNDP u Bosni i Hercegovini, 2023.

21 UN Women, Profil rodne ravnopravnosti u Bosni i Hercegovini, UN Women, Sarajevo, 2021.
22 Midzi¢, Alma. Jelena Brki¢ i Melina Kalem. Rodno odgovorna zelena tranzicija u BiH: Procjena
stanja i preporuke za izradu politika (Gender Responsive Green Transition in Bosnia and
Herzegovina: Situation Assessment and Recommendations for Policy Development). National
Democratic Institute u BiH. 2023.

23 CraHkoBUK, CTanuma, AHa MuxajnoBuk, U6paxum Myna6auk, Muagen MapkoBuk, Enena
BoxxnHoBcKa, ,KoMmapaTrHBHa aHa/IM3a Ha yCOTJ/IaCeHOCTA HA OCTOjHUTE MJIaJAMHCKH TTOJUTUKU
€O NOTpe6UTE HAa MJIAJUTE Ol CAMOXPAHH U eJHOPOAUTENICKU ceMejcTBa Bo C. MakeZi0HHja,

Prema nekim podacima, ¢ak 58 % Zena iz ove socijalne kategorije u
proteklim godinama nije bilo u mogucnosti plac¢ati racune za stan i
komunalije. Cak 42 % prijavljuje da je povremeno na granici gladi jer im se
dogada da nemaju novca za hranu?*. Problem dodatno komplikuje Cinjenica
da u BiH ne postoji jedinstvena definicija pojma ,samohrani roditelj*, niti
zakonski okvir koji bi garantovao osnovna prava njihovoj djeci.

Slika 1. Jednoroditeljska domacinstva u BiH po regijama?®

Navedeno sugeriSe da je vrlo vjerovatno da ¢e Zene, a posebno
domacinstva u kojima Zive samo Zene, samohrane majke ili tamo gdje
su Zene jedine koje imaju mjesetne prihode, biti dodatno pogodene
energetskim siromastvom. U tom je smislu vazno da buduca istraZivanja
detaljnije razmotre i ovu dimenziju fenomena. U nastavku ¢emo pogledati
Sta u tom pogledu moZemo da kaZemo iz perspektive efekata projekta
finansiranja Ciju ocjenu ovdje nastojimo da damo.

Cp6uja u bocHa 1 XepuerosuHa“, PernoHasen MiafuHcku aujasor 3a EBpona - RYDE, 2025
dostupno na: https://nvoinfocentar.mk/wp-content/uploads/2025/01/MK-Youth-Policies-
for-Single-Parents-and-One-parent-Families-in-the-Western-Balkans.pdf ; vidi prikaz u: Kerkez,
Vesna. ,Djeca iz samohranih porodica u BiH nemaju jednaka prava.“ Mondo.ba. 2. juni 2025.
Dostupno na: https://mondo.ba/Info/Drustvo/a1387176 /djeca-iz-samohranihporodica-

ubihnemajujednakaprava.html
24 Agi¢, Sejfudin; Agi¢, DZemila; Kunto, Amira. Energetsko siromastvo u BiH. Tuzla: Centar

za ekologiju i energiju, June 2017. Available at: https://ba.boell.org/sites/default/files/
uploads/2017/09/brosura.pdf

25 Kerkez, Vesna. ,Djeca iz samohranih porodica u BiH nemaju jednaka prava.“ Mondo.ba. 2. juni
2025.

Efekti projekta

Evropska unija je u okviru ,Paketa budzZetske podrske Evropske
unije za ublaZavanje negativnih posljedica energetske krize i podsticanja
energetske tranzicije u vidu bespovratne pomoc¢i ranjivim domacinstvima
i privredi na Zapadnom Balkanu® iz Instrumenta za predpristupnu
pomo¢ (IPA IIl za 2023. godinu), izdvojila 70 miliona eura bespovratne
pomoci za Bosnu i Hercegovinu. Od ukupnog iznosa, 20 miliona eura bilo
je namijenjeno za podrsku domacinstvima i preduze¢ima u uvodenju
mjera energetske efikasnosti. Od ovog ukupnog iznosa, 66 posto je bilo
namjenjeno Federaciji Bosne i Hercegovine, 33 posto Republici Srpskoj i
jedan posto za Brcko Distrikt. Sredstva su uglavnom realizovana tokom
2023.12024. godine.

Sredstva za domacinstva

Projekat su u FBiH i RS c¢inile dvije osnovne mjere. Jedna je bila
namijenjena domacinstvima, odnosno stambenom sektoru, a druga
privrednom sektoru i to mikro, malim i srednjim preduze¢ima. U Distriktu
Brcko sredstva su dodjeljivana samo za stambeni sektor. I u slucaju
domacinstava i privrednih subjekata bespovratna sredstva su pokrivala
do 50 posto vrijednosti projekta.

U okviru prve mjere - ,Provodenje mjera energijske efikasnosti u
stambenim objektima® zahtjevi su se mogli odnositi na postavljanje toplotne
izolacije na vanjskim zidovima, zamjenu stolarije na stambenim objektima i
ugradnju savremenih sistema za zagrijavanje objekata i pripremu sanitarne
vode. Sufinansiranje je iznosilo do maksimalno 5000 KM.

U okviru druge mjere - “PodrSka mikro, malim i srednjim
preduzec¢ima®“, sredstva su planirana za izgradnju solarnih panela za
proizvodnju elektricne energije za sopstvene potrebe na poslovno-
proizvodnim objektima, za poboljSanje energetskih karakteristika
objekata, ugradnju okolinski prihvatljivih i ekonomsko opravdanih

sistema grijanja, hladenja i klimatizacije, povecanje energetske efikasnosti
proizvodnih procesa i dr. Maksimalni iznos za privredne subjekte iznosio
je 50.000 KM.

U FBiH je putem Fonda za zastitu okoliSa distribuisano ukupno 24,9
miliona KM. Od ovog iznosa, 12,4 miliona je dodijeljeno srednjim, malim
i mikro preduze¢ima, a 12,5 miliona domacinstvima. Od 683 prijavljena
preduzeca, sredstva je primilo 391 preduzece. Preduzeca su investirala
dodatnih 25,5 miliona. Sto se ti¢e domacéinstava, sredstva je dobilo 2852
domacinstava, od ukupno 6292 prijavljena, te su realizovali i dodatnih
16,6 miliona KM sopstvenih investicija.

Sredstva su u Republici Srpskoj distribuisana putem Fonda za
zaStitu Zivotne sredine i energetsku efikasnost Republike Srpske. Ukupno
distribuisana sredstva u Republici Srspkoj iznosila su preko 8 miliona KM.
Od tog iznosa, za potrebe stanovnistva ukupno je dodijeljeno 5,8 miliona
KM, dok je za projekte privrede dodijeljeno 2,28 miliona KM.

Sredstva za privredu

U FBiH budZetska podrska EU u ukupnom iznosu za mikro, male i
srednje subjekte male privrede je iznosila 12.912.315,00 KM, Sto je dalje
u skladu sa uslovima Programa inicijalno raspodijeljeno na dva lot-a. U
Lot-u 1 koji se odnosio na mikro subjekte budZet je iznosio 5.164.926,00
KM, dok je u okviru lot-a 2 koji se odnosio na male i srednje subjekte
na raspolaganju bilo 7.747.389,00 KM. Navedeni iznos je stavljen na
raspolaganje prvim javnim pozivom. Svaki naredni javni poziv stavljao
je na raspolaganje, u tom momentu preostali (neutroSeni) budZet, a koji
se tokom trajanja Programa i samih javnih poziva kontinuirano mijenjao,
odnosno dopunjavao oslobodenim sredstvima nakon raskida, odustajanja
ili odbijanja prijava, tj. smanjivao odobravanjem i realizacijom prijava.

U okviru mjere namjenjene privredi, od ukupno 809 prijava,
potpisano je 419 ugovora, dok je realizovan 391 potpisani ugovor. Veci

udio realizovanih ugovora odnosio se na mala i srednja preduzeca (239)
dok se manji broj odnosio na mikro preduzeca (152 realizovana ugovora).
Najveci broj realizovanih ugovora u domenu privrede odnosio se na
instalaciju toplotnih pumpi (112) te na instalaciju fotonaponskih elektrana
za vlastite potrebe (92), te nesto manje za unaprijedenje energetske
efikasnosti proizvodnih procesa (85).

Kada su u pitanju preduzeca u Republici Srpskoj ukupan
distribuisani iznos je oko 2,28 miliona. Podrsku je na ovaj nacin dobilo 56
kompanija. Prosjecan iznos granta iznosio je neSto preko 40 hiljada KM.
Kada je u pitanju distribucija po tipu privrednog subjekta 50 posto novca
je dodijeljeno malim preduze¢ima (28 preduzeca). Drugom polovicom
sredstava podrzano je 16 mikropreduzeca, te 12 preduzeca srednje
veli¢ine. Od ukupno 16 mikropreduzeca bilo je 6 samostalnih poduzetnika.

Najve¢i broj sredstava dodijeljen je za projekte izgradnje
fotonaponskih elektrana u okviru preduzeca za proizvodnju elektri¢cne
energije za potrebe spostvene potrosnje (32 ova projekta). Finansirano je
14 projekata ugradnje toplotnih pumpi, Cetiri projekta izgradnje vanjske
izolacije fasade, i Cetiri projekta zamjene vanjske stolarije, jedan projekat
izolacije krova/poda/stropa, te jedan projekat unapredenja efikasnosti
proizvodnje.

Kada je u pitanju privreda, rodna razlika je narocito izraZena, Sto
ne iznenaduje ako se zna da je vecina privrednih subjekata u vlasnistvu
muskaraca. Od ukupno 809 prijava u FiH, 147 je bilo poslovnih subjekata
u vlasnistvu ili ve¢inskom vlasniStvu Zena. Od tog broja odobrene su
72 prijave dok je u konacnici ralizovano 67 ugovora i to u ukupnom
iznosu od 1,833 miliona KM. Udio je tako iznosio 17 posto u ukupnom
broju realizovanih ugovora, dok je udio u ukupnom iznosu podrske EU
iznosio 14,7 posto?. Kada se posmatra ukupan broj osoba obuhvacenih

26 Zavrsni izvjeStaj Fonda za zastitu okolisa Federacije BiH o statusu realizacije aktivnosti po
Odluci o usvajanju Programa utroska sredstava , Teku¢i transferi drugim nivoima vlasti i
fondovima - Podrska Evropske unije Bosni i Hercegovini s ciljem ublazavanja negativnog socio-
ekonomskog uticaja energetske krize“ utvrden BudzZetom Federacije BiH za 2023. godinu
Federalnom ministarstvu razvoja, poduzetni$tva i obrta - Subjekti male privrede, s.18

realizovanim sredstvima (misli se na zaposlene) za privredu - mikro, mala
i srednja preduzeca - i ovdje je broj Zena znacajno manji. 0d ukupnog broja
koji iznosi 20. 977, obuhvaceno je 8437 Zena, Sto je oko 40 posto.

Kada je u pitanju RS, i ovdje je razlika u korist muskaraca znacajna.
Velika vecina kompanija koja su primila sredstva je u vlasniStvu ili je
primarno u vlasniStvu muskaraca, ukljucujudi i dva akcionarska drustva
koja su dobila sredstva u okviru analiziranog projekta?. Od 56 kompanija
kojima su dodijeljena sredstva, samo tri kompanije su u isklju¢ivom
vlasniStvu Zenskih osoba (“Anci¢”, “Big prom” i “Kosuta” doo). Jedna je u
kombinovanom vlasnistvu muskarca i Zene (“Ciklon duo” doo), a u jednoj
su vlasnici dvije Zene i jedan muskarac (“Maflex” doo).

Analiza uslova javnog poziva

Kako smo ve¢ naveli, javni poziv za dodjelu sredstava za provodenje
mjera energetske efikasnosti u stambenim objektima bio je podijeljen na
poziv za stambene objekte i poziv za domacinstva®.

Stambeni objekti

Prijave u Federaciji BiH su se realizovale putem elektronske
platforme posebno izradene za ovu svrhu. U okviru poziva za stambene
objekte, podrska je obezbijedena fizickim licima (vlasnicima stambenih
objekata) za sufinansiranje mjera povecanja energetske efikasnosti u
postoje¢im objektima, ukljuc¢ujudi individualne /porodi¢ne kuce, stambene
jedinice u sklopu kuca s vlastitim mjernim mjestom za elektri¢nu energiju,
te stambene jedinice u zgradama kolektivnhog stanovanja. Preduslov
za prijavu je bio da objekat mora biti legalno izgraden i u upotrebi, da
podnosilac prijave posjeduje vlasniStvo ili suvlasniStvo nad objektom,

27 Podaci o vlasni$tvu su utvrdeni prije svega na temelju podataka dostupnih na CompanyWall
ba; podaci za akcionarska drustva su utvrdeni na temelju podataka banjalucke berze na https://
www.blberza.com

28 Javni poziv za dodjelu sredstava iz budZetske podrske EU za provodenje mjera energijske
efikasnosti u stambenim objektima za 2023. godinu - JP BPEU SS 2023-1.

17


http://companywall.ba
http://companywall.ba
https://www.blberza.com
https://www.blberza.com

te da predracun za izvodenje radova mora biti izdat i ovjeren od strane
pravnog lica ne stariji od 30 dana od prijave. Dio prijave je zahtjevao da se
unese broj i spol ¢lanova domacinstva kako bi se utvrdila njihova spolna
struktura. Dokumentacija se, potom, morala skenirati ili fotografisati i
ucitati u PDF ili JPEG formatu prilikom online apliciranja.

Ovi uslovi, iako standardni s aspekta administrativne kontrole,
mogli su predstavljati znacajno ogranic¢enje, posebno za Zene, s obzirom na
Ceste komplikacije u vezi s nasljedivanjem i vlasni¢kim pravima. Takoder,
osobe koje zZive u nelegalno izgradenim objektima ili pripadaju socijalno
ugroZenim kategorijama - primjerice korisnici objekata zbog izbjeglickog
statusa ili nepristupacnog trZista stanovanja - potencijalno su isklju¢ene
iz mogucnosti pristupa ovim sredstvima. Dalje, zahtjev za pribavljanjem i
ovjeravanjem predracuna, kao i online apliciranjem, moze biti izazovan za
gradane/ke koji nemaju iskustva u ovakvim procesima ili nemaju digitalne
vjeStine.

U poredenju s prethodnim javnim pozivom, uslovi za domacinstva
ostaju sustinski isti u pogledu vlasnickih kriterija, obavezne dokumentacije
i nacina apliciranja, te ni jedan od dva poziva ne sadrzi eksplicitno
uvedene rodno-osjetljive mjere. I u ovom slucaju insistira se na formalnom
vlasni$tvu/suvlasnistvu, legalnosti objekta, pribavljanju ovjerenih
dokumenata i iskljucivo elektronskoj prijavi. Pozivi nisu predvidali
afirmativne mjere za domacdinstva koja vode Zene, niti mehanizme za
ublaZavanje administrativnih prepreka s kojima se one suocavaju.

[ u RS-u je za domacinstva uspostavljena posebna web platforma
za prijave. Platforma je pregledna i strukturirana kroz jasno definisane
rubrike: O konkursu, Mjere EE, BudZet, Procedura, Stambeni sektor i Kontakt,
te sadrzi sve Kljucne informacije potrebne za potencijalne aplikante.
Posebno je istaknut dio na stranici gdje aplikanti mogu na¢i informacije u
rubrici Cesto postavljana pitanja. Pozitivno je $to platforma ima i posebno
istaknut dio Prijavite se?’, kroz koji su gradanima dostupne jasne upute

29 Pristup elektronskom formularu putem linka: [IpujaBuu 06paszarl - cramb6eHy 06jeKTu

za elektronsko popunjavanje prijavnog obrasca. Proces podrazumijeva
online popunjavanje obrasca, nakon Cega se isti automatski generiSe,
Stampa, potpisuje i, po potrebi, ovjerava®, te se zajedno sa ostalom
dokumentacijom dostavlja u Stampanoj formi Fondu za zastitu Zivotne
sredine i energetsku efikasnost Republike Srpske - licno ili putem poSte.

lako se ovi uslovi ne razlikuju znacajno od sli¢nih poziva i u skladu
su s uobicajenim naCinom rada javne uprave u BiH, potrebno je naglasiti
da ovako formulisan poziv moZe negativno utjecati na moguénost Zena
i drugih ranjivih grupa da apliciraju. Statisticki gledano, Zene su rjede
upisane kao vlasnice nekretnina, Sto predstavlja problem u kontekstu
rigidnog zahtjeva za dokaz o vlasnistvu. Dalje, obaveza izrade i pribavljanja
predracuna, ovjera dokumentacije, fizicko dostavljanje prijave te potreba
za pracenjem tehnickih kriterija mogu predstavljati prepreku za gradane
koji se teze snalaze u sloZzenim administrativnim procedurama ili nemaju
razvijene digitalne vjeStine. U praksi, takve prepreke posebno pogadaju
Zene u ruralnim sredinama, starije Zene, ¢esto i samohrane roditelje, kao i
druge ekonomski ugroZene grupe.

U pozivu nisu predvidene nikakve rodno-specificne mjere, niti
administrativne olakSice za ranjive kategorije. Za razliku od istog procesa
u FBiH, ovdje postoji kategorija s Cesto postavljanim pitanjima na web
platformi, jasno je naznacena e-mail adresa povezana s ovom mjerom, te
je naveden kontakt telefon.

Prijave za privredne subjekte

Kada su u pitanju uslovi javnog poziva za mikro, male i srednje
subjekte male privrede, uz pretpostavku da vlasnici ovih poslovnih
subjekata ve¢ posjeduju odredeni nivo znanja i iskustva u vodenju
poslovanja, moZe se zakljuciti da uslovi iz javnog poziva u FBiH3! za njih
nisu bili pretjerano kompleksni. Prijava je bila mogu¢a iskljuc¢ivo putem

30 Pravna lica su duzna da ovjere sve odStampane dokumente.
31 Javni poziv za dodjelu sredstava iz budZetske podrske EU za provodenje mjera energijske
efikasnosti u mikro, malim i srednjim preduzeéima za 2024. godinu JP BPEU MMSP 2024-1

online platforme, Sto je potencijalno moglo ograniciti pristup odredenom
broju subjekata. Ovaj element moZe biti posebno relevantan u slucaju
preduzeca ciji uposlenici imaju oteZan pristup digitalnoj infrastrukturi ili
nizi nivo informaticke pismenosti.

VaZno je naglasiti da u FBiH obrti i druge samostalne djelatnosti nisu imali
pravo uceS¢a u ovom javnom pozivu. lako razlozi za ovakvo ogranicenje
nisu navedeni, neophodno je uzeti u obzir da se znacajan broj Zena u FBiH
aktivno ukljucuje na trZiSte rada upravo registracijom obrta ili druge
samostalne djelatnosti. Ovo potkrepljuju podaci koji ukazuju na znacajno
uceSce Zena u ovom obliku poslovanja.

Slika 2. FBiH, Zaposleni u pravnim licima, obrtu i srodnim djelatnostima, 2023. godina3?

[skljuCivanje obrtnicaizpodrske moZe se stoga smatrati potencijalno
ogranicavaju¢im u pogledu rodne ravnopravnosti i jednakih moguénosti
pristupa finansijskim podsticajima. Za razliku od FBiH, sredstva su u RS-u
bila dostupna i samostalnim preduzetnicima®,.

U FBiH, u okviru oba lot-a, javni poziv je predvidio povoljnije uslove
za preduzeca u vecinskom vlasni$tvu Zena, koja mogu ostvariti do 50%
sufinansiranja ukupne investicije, u odnosu na ostala mikro preduzeca
gdje je maksimalan procent 45%. Na taj nacin je poziv integrisao rodno
osjetljiv pristup finansiranju.

32 Statisticki godi$njak Federacije BiH za 2024. godinu

33 Prema publikaciji ,Zene i mugkarci u Republici Srpskoj, 2023“ u 2022. godini udio
Zenavlasnica preduzetnickih subjekata — prema podacima Razvojne agencije RS / Poreske
uprave RS — iznosio je 34 %, dok muskarci Cine preostalih 66 %.

U RS su prijave privrednih subjekata realizovane takode putem
posebne web platforme3’. Ona je organizovana na isti nain kao ona
namjenjena prijavama stanovnisStva. Struktura informacija je pregledna.
Kao i u FBiH, javni poziv je na isti nacin prepoznao rodno-osjetljiv pristup
kroz povoljnije uslove za preduzeca u ve¢inskom vlasnistvu Zena, koja su
mogla ostvariti do 50% sufinansiranja ukupne investicije, u odnosu na
ostala mikro preduzeca gdje je maksimalan procenat 45%. Ovaj uslov je
definisala Europska unija kao donator; s ciljem da se da odredena prednost
privrednim subjektima u vlasnistvu Zena.

34 JaBHHU KOHKYPC 3a [J0ijeJly Cpe/icTaBa U3 6yleTcKe mojpiike EBporicke yHuje
3a npoBoheme Mjepa eHepreTcke eGUKACHOCTH y CTaMGEHHUM 06jeKTUMA U MUKPO, MaJIUM U
cpeamuM npeay3ehuma 3a 2023. roguny: https: //www.ekofondrs.org/konkurs/2023_index.html

ZakljuCna razmatranja

Pravednostisolidarnost klju¢na su nacela politika Evropske
unije za zelenu tranziciju i preduslov za Siroku i trajnu javnu podrsku
tim politikama. Evropski Zeleni plan naglasava da tranzicija mora biti
pravedna i ukljuciva, da ljudi moraju biti u sredistu procesa, te da posebno
treba pruZiti podrsku regijama, ekonomskim djelatnostima, radnicima,
kucanstvima i potrosa¢ima koji se suocavaju s najvec¢im izazovima®.

Zene su na poseban nacin izloZene pritiscima zelene tranzicije
i u pojacanom su riziku od energetskog siromastva. Buduée mjere za
unaprjedenje energetske efikasnosti kao i druge mjere za provodenje
energetske tranzicije bi, u tom smislu, morale da uzmu u obzir faktore koji
doprinose nepovoljnom poloZaju Zena i da nastoje da ih u Sto vecoj mjeri
ublaze.

Budu¢i da jedan od Kklju¢nih kriterija uobitajeno predstavlja
vlasnistvo nad nekretninama, ovo se pokazuje kao znacajan izazow.
Zene u ruralnim podruéjima su u viSestruko nepovoljnom poloZzaju:
pored navedenog problema s nasljedivanjem, ve¢inom su angaZovane
u poljoprivrednim poslovima koji su nedovoljno placeni ili neplaéeni,
bez socijalnih prava poput zdravstvenog i penzionog osiguranja, dok su
istovremeno uglavnom odgovorne za kuéne obaveze kao i za brigu za
starije ¢lanove porodice.

Posto energetsko siromaStvo naroCito pogada Zene u ruralnim
sredinama, kao i samohrane majke, ove kategorije trebalo bi prepoznati
kroz odgovarajucekriterije - bilo kreiranjem posebnih poziva namijenjenih
njima, ili kroz dodatno bodovanje unutar redovnih poziva. Takve specifi¢ne
realnosti trebalo bi uzeti u obzir prilikom oblikovanja mjera podrske i
politika vezanih za energetsku tranziciju.

35 Europska komisija. 2021. Prijedlog preporuke Vijeca o osiguravanju pravedne tranzicije prema
klimatskoj neutralnosti (COM/2021/801 final). Bruxelles. Dostupno na: https://eur-lex.europa.
eu/legal-content/HR/TXT /?uri=CELEX:52021DC0801

Bilo bi takode vazno da sastavi komisija zaduZenih za pregled
pristiglih prijava na sli¢ne pozive, odrazavaju rodni balans, a da su medu
¢lanovima osobe koje dobro poznaju izazove s kojima se Zene susrecu, kao
i specifi¢ne diskriminatorne prakse s ciljem njihovog minimiziranja.

Bilo bi korisno da Fondovi ili druge relevantne institucije pruze
dodatnu pomoc za ove kategorije, te da uspostave centar ili trajne kontakt
tacke za pomo¢ pri apliciranju, kako bi gradani, ukljucuju¢i Zene i druge
ranjive kategorije, imali jednostavniji pristup i mogli ostvariti prava na
podrsku.

Analizirani javni poziv nije imao predvidene rodno-specificne
mjere u odnosu na domacinstva, Sto dodatno ukazuje na potrebu za
ukljucivanjem rodne perspektive u buduéim programima podrske ovog
tipa.

O PROJEKTU

Od 2016. godine HelsinSki parlament gradana radi na projektu

je uciniti pitanja rodne ravnopravnosti i Zenskih ljudskih prava sastavnim
dijelom procesa pristupanja EU.

Projekat se razvijao i evaluirao u skladu sa situacijom na terenu.
Fokus je ostao na aktivnom pracenju ispunjavanja kritirijuma za ¢lanstvo
u EU i integrisanju Zenskih glasova i prioriteta u te procese, ali smo svoje
djelovanje prosirili i na druga tematska podruc¢ja koja su bila rodno
zanemarena u Bosni i Hercegovini, kao Sto je pitanje zelene tranzicije.

Prelazak na ciste izvore energije, klimatske promjene i zastita
Zivotne sredine, izmicali su rodnim analizama i procjenama. Stoga smo,
kroz projekat, sproveli nekoliko istraZivanja i analiza kako bismo dobili
podatke potrebne za zagovaranje na polju orodnjavanja zelenih politika,
pokrenuli neformalnu mrezu eko-aktivistica i feministica, udruZili se sa
organizacijama civilnog drustva koje se bave sli¢nim pitanjima u Bosni
i Hercegovini i regionu, te aktivno ucestvovali u pisanju podnesaka
razli¢itim tijelima u kojima istiCemo vezu koja postoji izmedju roda i
socijalne iskljucenosti i pravedne zelene tranzicije.

[ ova analiza je na$ doprinos razumjevanju tih odnosa i potrebi
da sve mjere koje se planiraju i realizuju na polju zelene tranzicije budu
rodno osjetljive i pravedne.

Druge publikacije i analize u ovoj oblasti, kao $to su ,Rod u civilnoj
zaStiti, ,Smjernice za trasiranje djelovanja u oblasti ukljucivanja rodne
ravnopravnosti u politike, strategije i prakse koje se tiCu Zivotne sredine
i klimatskih promjena“ i ,Analiza istraZivanja putnih navika i potreba
vozaca i vozacCica u Bosni i Hercegovini‘, dostupne su na www.hcabl.org.

